
A U R K I B I D E A

B SAILA:

Foru lege proposamenak:

—Foru Legea, Haurrentzako eta Nerabeentzako Sustapenari, Laguntzari eta Babesari buruzko abenduaren

5eko 15/2005 Foru Legea aldatzen duena. Osoko Bilkurak onetsia (3. or.).

—Foru Lege proposamena, Antsoaingo abortu-klinika kontraforu deklaratzen duena. Osoko Bilkurak aintzat

ez hartua (4. or.).

C SAILA:

Bestelako proposamenak:

—Lege proposamena, Kontsumitzaile eta Erabiltzaileen Defentsari buruzko Lege Orokorraren eta beste lege

osagarri batzuen Testu Bategina, azaroaren 16ko 1/2007 Legegintzako Errege-dekretuaren bitartez one-

tsia, aldatzen duena. Osoko Bilkurak onetsia (5. or.).

E SAILA:

Jabeldurak, mozioak eta adierazpen politikoak:

—Erabakia. Horren bidez, Nafarroako Gobernua premiatzen da formalki eska dezan Euromontana sarean

sartzea. Osoko Bilkurak onetsia (7. or.).

—Erabakia. Horren bidez, Nafarroako Parlamentuak Nafarroako Gobernua premiatzen du neurriak har

ditzan gure erkidegoan nekazaritza eta abeltzaintza ekologikoko produkzioa garatze aldera. Osoko Bil-

kurak onetsia (7. or.).

—Erabakia. Horren bidez, Nafarroako Gobernua premiatzen da Legebiltzarrari aurkez diezaion kultur meze-

nasgoari buruzko foru lege proiektu bat. Osoko Bilkurak onetsia (8. or.).

—Erabakia. Horren bidez, Gobernua premiatzen da larrialdikoa ez den osasun-garraioaren koordainketa ez

dezan aplika. Osoko Bilkurak onetsia (8. or.).

—Erabakia. Horren bidez, Nafarroako Parlamentuak Espainiako Gobernua premiatzen du erretira dezan

Hezkuntzaren Kalitatea Hobetzeko Lege proiektua. Osoko Bilkurak onetsia (9. or.).

—Erabakia. Horren bidez, Nafarroako Gobernua premiatzen da akordio bat lor dezan Nafarroan dauden

finantza-entitateekin, beren jabetzako pisuak bideratze aldera etxegabetzeek kaltetutako pertsona eta fami-

lientzako gizarte-alokairura. Osoko Bilkurak onetsia (9. or.).

—Erabakia. Horren bidez, Nafarroako Gobernua premiatzen da berrikus ditzan Nafarroako Gobernuko kide-

en eta Nafarroako Foru Komunitatearen Administrazioko goi karguen bateraezintasunei buruzko azaroa-

ren 4ko 19/1996 Foru Legearen aplikazio-irizpideak. Osoko Bilkurak onetsia (10. or.).

—Mozioa. Horren bidez, Osasun Departamentua premiatzen da aurkez dezan itunen estrategia prestatzeko

lanen bukaerako txosteneko proposamena jasotzen duen txosten bat. Osoko Bilkurak bazter utzia (10. or.).

—Mozioa. Horren bidez, Nafarroako Parlamentuak bere borondatea adierazten du, Moderna Planari eta

Moderna Fundazioari buruzko erabaki proposamenak eztabaidatu eta proposatzeko Osoko Bilkura berezi

eta monografiko bat egitekoa. Osoko Bilkurak bazter utzia (11. or.).

F SAILA:

Galderak:

—Galdera, jakitekoa Gobernuak asmorik ote duen Nafarroako Toki Administrazioari buruzko uztailaren 2ko

6/1990 Foru Legea aldatzeko proposamenen bat igortzeko Parlamentura. Galdera erretiratzea (12. or.).

—Galdera, toki entitateek eginiko baso-lanetarako laguntzak emateko deialdietako murrizketei buruzkoa. 

Galdera erretiratzea (12. or.).

—Galdera, Nafarroako Ospitaleko eta Ubarmin Klinikako gosarien eta askarien finantziazioari buruzkoa. 

Galdera erretiratzea (12. or.).

B saila:
FORU LEGE PROPOSAMENAK

Foru Legea, Haurrentzako eta Nerabeentzako Sustapenari, Laguntzari eta

Babesari buruzko abenduaren 5eko 15/2005 Foru Legea aldatzen

duena.

OSOKO BILKURAK ONETSIA

Nafarroako Parlamentuak, 2013ko martxoaren
14an egindako Osoko Bilkuran, Haurrentzako eta
Nerabeentzako Sustapenari, Laguntzari eta Babe-
sari buruzko abenduaren 5eko 15/2005 Foru
Legea aldatzen duen Foru Legea onetsi zuen.

Legebiltzarreko Erregelamenduko 146. artiku-
luan ezarritakoa betez, argitara dadin agindu da.

Iruñean, 2013ko martxoaren 18an

Lehendakaria: Alberto Catalán Higueras

Foru Legea, Haurrentzako eta Nera-

beentzako Sustapenari, Laguntzari

eta Babesari buruzko abenduaren

5eko 15/2005 Foru Legea aldatzen

duena

ZIOEN AZALPENA

Haurrentzako eta Nerabeentzako Sustapenari,
Laguntzari eta Babesari buruzko abenduaren
5eko 15/2005 Foru Legea onetsi zen adingabeen
arazoei aurre egiteko xedearekin, orotariko ikuspe-
gi batetik, bai eta haien garapen integrala bultza-
tzeko ongizate-politikak garatzeko xedearekin ere.

15/2005 Foru Legea aldatzen duen azaroaren
8ko 18/2010 Foru Legeak berritasun nabarmenak
sartu zituen Nafarroan adopzioaren alorrean.

Abenduaren 5eko 15/2005 Foru Legeko 75.1
artikuluak ezartzen du 0tik 2 urtera bitarteko adin-
gabeen adopzio nazionalean lehentasuna izanen
dutela seme-alabarik ez duten familia-unitateek.
Lehentasun-irizpide horrek kalte bat eta konpara-
ziozko bidegabekeria eragiten du; izan ere, auto-
matikoki eta de facto baztertzen ditu adopzioko
zenbait familia, Nafarroako Gobernuak egoki
deklaratu dituenak.

Nola adopzioa tresna bat den adingabeari 
familia-testuinguru eta -ingurune egokiena emate-
ko, eta ez haurrik gabeko familia bati haur bat 
emateko, bidezkoa da Haurrentzako eta Nerabe-
entzako Sustapenari, Laguntzari eta 
babesari buruzko abenduaren 5eko 15/2005 
Foru Legea aldatzea.

Artikulu bakarra. Haurrentzako eta Nerabeen-
tzako Sustapenari, Laguntzari eta Babesari buruz-
ko abenduaren 5eko 15/2005 Foru Legearen 75
artikulua aldatzen da. Hemendik aurrera, haren
testua hau izanen da:

“75. artikulua. Ezaugarri bereziak dituzten adin-
gabeak.

Foru lege honi dagokionez, honakoak dira
ezaugarri bereziak dituzten adingabeak.

Tratamendu kronikoa behar duten ezgaitasun
edo gaixotasun larria duten adingabeak.

Osasun txostenaren arabera ezgaitasun bat
garatzeko aukera asko dituzten adingabeak, gaur
egun horrelakorik ez badute ere.

Anai-arreben taldeak.

Bi urte baino gehiagoko adingabeak.

Porrot egin duen aurreko beste adopzio bat
izan duten adingabeak.

Foru Komunitateko Administrazioko organo
eskudunak adoptatuak izateko proposaturiko adin-
gabeak, baina gurasoek horrelakorik onartu gabe,
eta, beraz, prozesu judizial luze bat aurreikusten
denean.

Beren garapenean eragina duten edo besteei
lotzeko gaitasuna eragozten duten arazo emozio-
nalak dituzten adingabeak.

Beste autonomia erkidegoetatik etorritako
adingabeak”.



Xedapen iragankor bakarra. Araubide iragan-
korra.

Foru lege hau indarrean sartzerakoan adopta-
tzeko zerrendetan inskribatuta zeuden pertsonek
kontserbatuko dute momentu horretan zeukaten
lehentasun-hurrenkera.

Azken xedapen bakarra. Foru lege honek
Nafarroako Aldizkari Ofizialean argitara eman eta
biharamunean hartuko du indarra.

Foru Lege proposamena, Antsoaingo abortu-klinika kontraforu deklara-

tzen duena.

OSOKO BILKURAK AINTZAT EZ HARTUA

Legebiltzarrak, 2013ko martxoaren 14an egin-
dako Osoko Bilkuran, erabaki zuen aintzat ez har-
tzea batzorde sustatzaile batek, zeinaren ordezka-
r ia Nieves Ciprés Aznar andrea baita,
aurkeztutako Foru Lege proposamena, Antsoain-
go abortu-klinika kontraforu deklaratzen duena.

Proposamen hori 2012ko apirilaren 3ko 33.
Nafarroako Parlamentuko Aldizkari Ofizialean argi-
taratu zen.

Iruñean, 2013ko martxoaren 18an

Lehendakaria: Alberto Catalán Higueras

C saila:
BESTELAKO PROPOSAMENAK

Lege proposamena, Kontsumitzaile eta Erabiltzaileen Defentsari buruzko

Lege Orokorraren eta beste lege osagarri batzuen Testu Bategina, aza-

roaren 16ko 1/2007 Legegintzako Errege-dekretuaren bitartez onetsia,

aldatzen duena.

OSOKO BILKURAK ONETSIA

Nafarroako Parlamentuak, 2013ko martxoaren
14an egindako Osoko Bilkuran, ondoko lege pro-
posamena onetsi zuen, Kongresuaren Mahaira
bidaltzeko, Konstituzioaren 87.2 artikuluak xedatu-
takoarekin bat: “Lege proposamena, Kontsumitzai-
le eta Erabiltzaileen Defentsari buruzko Lege Oro-
korraren eta beste lege osagarri batzuen Testu
Bategina, azaroaren 16ko 1/2007 Legegintzako
Errege-dekretuaren bitartez onetsia, aldatzen
duena”.

Agintzen da aipatu lege proposamena Nafarro-
ako Parlamentuko Aldizkari Ofizialean argitara
dadin.

Iruñean, 2013ko martxoaren 18an

Lehendakaria: Alberto Catalán Higueras

Lege proposamena, Kontsumitzaile

eta Erabiltzaileen Defentsari buruzko

Lege Orokorraren eta beste lege osa-

garri batzuen Testu Bategina, azaroa-

ren 16ko 1/2007 Legegintzako Errege-

dekretuaren bitartez onetsia, aldatzen

duena

ZIOEN AZALPENA

Hainbat elkartek, organizaziok, taldek eta era-
kunde publikok –besteak beste, Nafarroako Arar-
tekoak– salatu dituzte eta diskriminatzailetzat
hartu dituzte zenbait negozio juridikotan jasotako
klausulak, zeinen arabera zenbait prestaziotatik
eta zerbitzutatik kanpo uzten baitira GIB/HIESa
duten pertsonak. Kasurik gehienetan, hori da
modu esplizitu eta banakakoan identifikatzen den
gaixotasun bakarra. Bazterketa horrek, orobat,
ondorioak dakarzkie ukitutako pertsonei, beren

eskubide konstituzionalak normal baliatzea era-
gozten baitie.

Taldeen eta pertsonen bazterketa hori, bete-
betean ezarria eta alde batek besteari inposatua,
Espainiako Konstituzioko 9.2 eta 14. artikuluek
ezartzen duten berdintasun-printzipio oinarrizkoa-
ren aurkakotzat hartu behar da. Arau horrek hala
botere publikoak nola herritarrak lotzen ditu.

Itunak ezartzeko askatasuna, zuzenbide priba-
tuak aldeei aitortzen diena, ezin da erabili bizitza
sozialeko taldeak gaixotasun bat izate hutsagatik
diskriminatzeko estaldura gisa. Askatasun zibila-
ren edo borondatearen autonomiaren muga dira
legea, pertsonaren duintasuna eta besteen esku-
bideak, besteak beste nortasunari eta duintasuna-
ri berez datxezkienak, Konstituzioko 10.1 artikulu-
ak ezarritako balioak direnak.

Hortaz, lege bat behar da, ezartze aldera alde-
etako bat GIB/HIESa edukitzeagatik edo seroposi-
tiboa izateagatik diskriminatzen edo baztertzen
duen edozein klausula baliogabea eta eraginga-
bea dela.

Helburu hori lortzeko proposatzen da xedapen
gehigarri berri bat gehitzea Kontsumitzaileen eta
Erabiltzaileen Defentsari buruzko Lege Orokorra-
ren eta beste lege osagarri batzuen Testu Bategi-
nari, zeina azaroaren 16ko 1/2007 Legegintzako
Errege-dekretuaren bidez onetsi baitzen, espresu-
ki jasotze aldera klausula horien baliogabetasuna
eta eragingarritasunik eza. Azken xedapen bat ere
jarri beharra dago, urtebeteko epe arrazoizkoa
emate aldera Espainiako Gobernuari, Kongresuan
lege proiektu bat aurkez dezan non ezarriko baita
lege hau aplikatzea harreman juridikoetan ondorio
baztertzaile berberak eragiten dituztela jotzen den
beste gaixotasun batzuei ere.



Artikulu bakarra. Kontsumitzaile eta Erabil-
tzaileen Defentsari buruzko Lege Orokorraren eta
beste lege osagarri batzuen Testu Bategina, aza-
roaren 16ko 1/2007 Legegintzako Errege-dekretu-
aren bidez onetsia, honela aldatuta geldituko da:

Bat. Xedapen gehigarri bat gehitzen da, ego-
nen den bakarra. Hona:

“Xedapen gehigarri bakarra. Zenbait klausula-
ren deuseztasuna eta eragingabetasuna.

1. Deusezak izanen dira, eta ez jasotzat hartu-
ko dira, aldeetako bat GIB/HIESa edukitzeagatik
baztertzen duten klausulak, estipulazioak, baldin-
tzak edo itunak.

2. GIB/HIESa daukanak xedapen honetan eza-
rritakoari uko egiteak ere ez du baliorik izanen, eta
uko egite deuseza izanen da”.

Bi. Azken xedapen berri bat eransten da, hona-
ko testuarekin:

“Azken xedapenetan laugarrena. Beste gaixota-
sun batzuetara hedatzea.

Espainiako Gobernuak urtebeteko epean aur-
keztuko du lege proiektu bat, zeinaren bidez eza-
rriko baita lege honetako printzipioak aplikatuko
zaizkiela harreman juridikoetan ondorio baztertzai-
le berak eragiten dituztela iritzitako beste gaixota-
sun batzuei ere”.

Azken xedapena. Indarra hartzea.

Lege hau Estatuko Aldizkari Ofizialean argitara-
tzen den egun berean sartuko da indarrean, eta
sinatzen diren klausula, estipulazio, baldintza eta
itunei nahiz jadanik sinatuta egonik aplikatzekoak
direnei aplikatuko zaie.

E saila:
JABELDURAK, MOZIOAK ETA ADIERAZPEN POLITIKOAK

Erabakia. Horren bidez, Nafarroako Gobernua premiatzen da formalki

eska dezan Euromontana sarean sartzea.

OSOKO BILKURAK ONETSIA

Nafarroako Parlamentuko Osoko Bilkurak,
2013ko martxoaren 14an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da formalki eska
dezan Euromontana sarean sartzea”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-

ko Parlamentuko Aldizkari Ofizialean argitara
dadin agindu dut. Honakoa du testua:

“Nafarroako Parlamentuak Nafarroako Gober-
nua premiatzen du formalki eta albait azkarren
eska dezan Euromontana sarean sartzea”.

Iruñean, 2013ko martxoaren 18an

Lehendakaria: Alberto Catalán Higueras

Erabakia. Horren bidez, Nafarroako Parlamentuak Nafarroako Gobernua

premiatzen du neurriak har ditzan gure erkidegoan nekazaritza eta

abeltzaintza ekologikoko produkzioa garatze aldera.

OSOKO BILKURAK ONETSIA

Nafarroako Parlamentuko Osoko Bilkurak,
2013ko martxoaren 14an egindako bileran, ondoko
erabakia onetsi zuen: “Erabakia. Horren bidez,
Nafarroako Parlamentuak Nafarroako Gobernua
premiatzen du neurriak har ditzan gure erkidego-
an nekazaritza eta abeltzaintza ekologikoko pro-
dukzioa garatze aldera”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Nafarroako Parlamentuak uste du gure erki-
degoan nekazaritza eta abeltzaintza ekologikoko

produkzioa garatzea etorkizunerako apustu estra-
tegiko bat dela gure lehen sektorearentzat eta
gure gizarte osoarentzat.

2. Nafarroako Parlamentuak Nafarroako
Gobernua premiatzen du bere esku dauden neurri
guztiak har ditzan, laguntze aldera produkzio eko-
logikoaren sektorearen garapenera bideratutako
ekimenak, bai eta produktu horien sustapenera,
merkaturatzera eta kontsumora bideratutakoak
ere”.

Iruñean, 2013ko martxoaren 18an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da Legebiltza-

rrari aurkez diezaion kultur mezenasgoari buruzko foru lege proiektu

bat.

OSOKO BILKURAK ONETSIA

Nafarroako Parlamentuko Osoko Bilkurak,
2013ko martxoaren 14an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da Legebiltza-
rrari aurkez diezaion kultur mezenasgoari buruzko
foru lege proiektu bat”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Nafarroako Parlamentuak Nafarroako
Gobernua premiatzen du 2013ko ekainaren 1a

baino lehen Kultur Mezenasgoari buruzko Foru
Legea aurkez dezan legebiltzarrean.

2. Foru lege horrek erkidegoaren berezitasu-
nak hartu beharko ditu kontuan eta, horrenbestez,
arautu beharko du enpresa handiei edo ekitaldi
handiei lotutako mezenasgoa ez ezik, enpresa
txiki eta ertainarekin eta partikularrekin lotutakoa
ere, mikromezenasgoaren bitartez edo lortu nahi
den helburura iristeko egokientzat jotzen diren for-
mulen bitartez”.

Iruñean, 2013ko martxoaren 18an

Lehendakaria: Alberto Catalán Higueras

Erabakia. Horren bidez, Gobernua premiatzen da larrialdikoa ez den osa-

sun-garraioaren koordainketa ez dezan aplika.

OSOKO BILKURAK ONETSIA

Nafarroako Parlamentuko Osoko Bilkurak,
2013ko martxoaren 14an egindako bileran, ondoko
erabakia onetsi zuen: “Erabakia. Horren bidez,
Gobernua premiatzen da larrialdikoa ez den osa-
sun-garraioaren koordainketa ez dezan aplika”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Nafarroako Parlamentuak errefusatu egiten
ditu apirilaren 20ko 16/2012 Errege Dekretuaren
bidez ezarritako osasun arloko koordainketa-mota
oro, larriki urratzen dituztelako herritarren eskubi-
deak nahiz Nafarroaren eskumenak.

2. Nafarroako Parlamentuak Nafarroako
Gobernua premiatzen du ez dezan aplika, bere
eskumenak baliatuz eta osasun-prestazioen ekita-
tea aintzat hartuz, larrialdikoa ez den osasun
garraioko koordainketa, eta horren doakotasuna
ziurta dezan Nafarroako biztanle guztientzat.

3. Nafarroako Parlamentuak Nafarroako
Gobernua premiatzen du berehala bete dezan
Legebiltzar honek iragan urriaren 11n onetsitako
foru legea, zeinak farmazia-koordainketa birformu-
latzen baitu”.

Iruñean, 2013ko martxoaren 18an

Lehendakaria: Alberto Catalán Higueras

Erabakia. Horren bidez, Nafarroako Parlamentuak Espainiako Gobernua

premiatzen du erretira dezan Hezkuntzaren Kalitatea Hobetzeko Lege

proiektua.

OSOKO BILKURAK ONETSIA

Nafarroako Parlamentuko Osoko Bilkurak,
2013ko martxoaren 14an egindako bileran, ondoko
erabakia onetsi zuen: “Erabakia. Horren bidez,
Nafarroako Parlamentuak Espainiako Gobernua
premiatzen du erretira dezan Hezkuntzaren Kalita-
tea Hobetzeko Lege proiektua”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“Nafarroako Parlamentuak Espainiako Gober-
nua premiatzen du Hezkuntzaren kalitatea hobe-
tzeko Lege proiektua erretira dezan; izan ere, ez
du balio gizarte kohesionatuago eta bidezkoago
bat garatzeko; hezkuntza eredu klasista eta segre-
gatzaile bat sustatzen du, ez du ikasle guztien
hezkuntzaren kalitatea hobetzeko elementurik

ekartzen, zailtasun sozioekonomikoak dituzten
ikasleak hezkuntza sistematik botako dituelako;
hezkuntza inklusiboaren eta baterako hezkuntza-
ren aurka doa; ez du balio eskola-porrota eta
eskola-uztea jaisteko; ukatu egiten du hezkuntza
erkidegoaren parte-hartzea; ez du jasotzen oina-
rrizko prestakuntza integral eta komun bat ikasle
guztientzat, behar adina trebetasun emanen diena
gizarteko kide aktibo gisa askatasunez eta espiritu
kritikoz integratzeko, jarduteko eta parte hartzeko;
murriztu egiten du autonomia erkidegoetako hiz-
kuntza ofizialen garapena, eta ekimen pribatuari
lagatzen dio, botere publikoen kaltetan, populazio-
aren hezkuntzaren gaineko erabakiak hartzea”.

Iruñean, 2013ko martxoaren 18an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da akordio bat

lor dezan Nafarroan dauden finantza-entitateekin, beren jabetzako pisu-

ak bideratze aldera etxegabetzeek kaltetutako pertsona eta familientzako

gizarte-alokairura.

OSOKO BILKURAK ONETSIA

Nafarroako Parlamentuko Osoko Bilkurak,
2013ko martxoaren 15ean egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da akordio bat
lor dezan Nafarroan dauden finantza-entitateekin,
beren jabetzako pisuak bideratze aldera etxegabe-
tzeek kaltetutako pertsona eta familientzako gizar-
te-alokairura”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“Parlamentuak Nafarroako Gobernua premia-
tzen du:

Akordio bat lor dezan Nafarroan dauden finan-
tza-entitateekin, beren jabetzako pisuak bideratze
aldera etxegabetzeek kaltetutako pertsona eta
familientzako gizarte-alokairura.

Espainiako Gobernuan egin beharreko zuze-
menak egin ditzan etxegabetzeei buruzko Espaini-
ako araudia albait azkarren bat etor dadin Europa-
ko legediarekin, zeren, Europar Batasuneko
Justizia Auzitegiak emandako epaiaren arabera,
Espainian milaka eta milaka pertsona etxegabe-
tzeko erabili izan den araudia ez baitator bat Euro-
pako legediarekin”.

Iruñean, 2013ko martxoaren 18an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da berrikus

ditzan Nafarroako Gobernuko kideen eta Nafarroako Foru Komunita-

tearen Administrazioko goi karguen bateraezintasunei buruzko azaro-

aren 4ko 19/1996 Foru Legearen aplikazio-irizpideak.

OSOKO BILKURAK ONETSIA

Nafarroako Parlamentuko Osoko Bilkurak,
2013ko martxoaren 15ean egindako bileran, ondoko
erabakia onetsi zuen: “Erabakia. Horren bidez, Nafa-
rroako Gobernua premiatzen da berrikus ditzan
Nafarroako Gobernuko kideen eta Nafarroako Foru
Komunitatearen Administrazioko goi karguen batera-
ezintasunei buruzko azaroaren 4ko 19/1996 Foru
Legearen aplikazio-irizpideak”. Horren jatorria da
Patxi Zabaleta Zabalta jaunak aurkeztutako mozio
bat, 2013ko martxoaren 12ko 28. Nafarroako Parla-
mentuko Aldizkari Ofizialean argitaratua.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut. Honakoa du testua:

“Nafarroako Parlamentuak Nafarroako Gober-
nua premiatzen du berrikus ditzan Nafarroako
Gobernuko kideen eta Nafarroako Foru Komunita-
tearen Administrazioko goi karguen bateraezinta-
sunei buruzko azaroaren 4ko 19/1996 Foru Legea-
ren aplikazio-irizpideak, zuzentze eta saiheste
aldera iritzi publikoan eskandalua sortzen eta gure
Komunitateko erakundeen sinesgarritasuna hon-
datzen duten gertaerak, eragina dutelako are goi
mailako gobernu-erantzukizuna izan duten antzi-
nako karguengan”.

Iruñean, 2013ko martxoaren 18an

Lehendakaria: Alberto Catalán Higueras

Mozioa. Horren bidez, Osasun Departamentua premiatzen da aurkez

dezan itunen estrategia prestatzeko lanen bukaerako txosteneko pro-

posamena jasotzen duen txosten bat.

OSOKO BILKURAK BAZTER UTZIA

Bildu-Nafarroa, Nafarroa Bai eta Izquierda-

Ezkerra parlamentu-taldeek ondoko mozioa aur-

keztu zuten: “Mozioa. Horren bidez, Osasun

Departamentua premiatzen da aurkez dezan itu-

nen estrategia prestatzeko lanen bukaerako txos-

teneko proposamena jasotzen duen txosten bat”.

Legebiltzarrak, 2013ko martxoaren 15ean egin-
dako Osoko Bilkuran, erabaki zuen aurkeztutako
mozioa baztertzea. Mozio hori 2013ko urtarrilaren
25eko 10. Nafarroako Parlamentuko Aldizkari Ofi-
zialean argitaratu zen.

Iruñean, 2013ko martxoaren 18an

Lehendakaria: Alberto Catalán Higueras

Mozioa. Horren bidez, Nafarroako Parlamentuak bere borondatea adie-

razten du, Moderna Planari eta Moderna Fundazioari buruzko eraba-

ki proposamenak eztabaidatu eta proposatzeko Osoko Bilkura berezi

eta monografiko bat egitekoa.

OSOKO BILKURAK BAZTER UTZIA

Bildu-Nafarroa parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Parlamentuak bere borondatea adie-
razten du, Moderna Planari eta Moderna Funda-
zioari buruzko erabaki proposamenak eztabaidatu
eta proposatzeko Osoko Bilkura berezi eta mono-
grafiko bat egitekoa”.

Legebiltzarrak, 2013ko martxoaren 15ean egin-
dako Osoko Bilkuran, erabaki zuen aurkeztutako
mozioa baztertzea. Mozio hori 2013ko martxoaren
11ko 27. Nafarroako Parlamentuko Aldizkari Ofizia-
lean argitaratu zen.

Iruñean, 2013ko martxoaren 18an

Lehendakaria: Alberto Catalán Higueras

GALDERAK

Galdera, jakitekoa Gobernuak asmorik ote duen Nafarroako Toki Admi-

nistrazioari buruzko uztailaren 2ko 6/1990 Foru Legea aldatzeko pro-

posamenen bat igortzeko Parlamentura.

GALDERA ERRETIRATZEA

Nafarroako Parlamentuko Osoko Bilkurak,
2013ko martxoaren 14an egindako bileran, adiera-
zi zuen jakinaren gainean zegoela Xabier Lasa
Gorraiz jaunak aurkezturiko galdera erretiratu iza-
nari dagokionez. Galdera zen jakitekoa Gobernu-
ak asmorik ote duen Nafarroako Toki Administra-
zioari buruzko uztailaren 2ko 6/1990 Foru Legea

aldatzeko proposamenen bat igortzeko Parlamen-
tura, eta 2013ko otsailaren 18ko 18. Nafarroako
Parlamentuko Aldizkari Ofizialean argitaratu zen.

Iruñean, 2013ko martxoaren 18an

Lehendakaria: Alberto Catalán Higueras

Galdera, toki entitateek eginiko baso-lanetarako laguntzak emateko deial-

dietako murrizketei buruzkoa.

GALDERA ERRETIRATZEA

Nafarroako Parlamentuko Osoko Bilkurak,
2013ko martxoaren 14an egindako bileran, adiera-
zi zuen jakinaren gainean zegoela Víctor Rubio
Martínez jaunak aurkezturiko galdera, toki entita-
teek eginiko baso-lanetarako laguntzak emateko
deialdietako murrizketei buruzkoa, erretiratu izana-

ri dagokionez. Galdera hori 2013ko otsailaren
18ko 18. Nafarroako Parlamentuko Aldizkari Ofizi-
alean argitaratu zen.

Iruñean, 2013ko martxoaren 18an

Lehendakaria: Alberto Catalán Higueras

Galdera, Nafarroako Ospitaleko eta Ubarmin Klinikako gosarien eta aska-

rien finantziazioari buruzkoa.

GALDERA ERRETIRATZEA

Nafarroako Parlamentuko Osoko Bilkurak,
2013ko martxoaren 14an egindako bileran, adiera-
zi zuen jakinaren gainean zegoela Samuel Caro
Sádaba jaunak aurkezturiko galdera, Nafarroako
Ospitaleko eta Ubarmin Klinikako gosarien eta
askarien finantziazioari buruzkoa, erretiratu izanari

dagokionez. Galdera hori 2013ko otsailaren 25eko
21. Nafarroako Parlamentuko Aldizkari Ofizialean
argitaratu zen.

Iruñean, 2013ko martxoaren 18an

Lehendakaria: Alberto Catalán Higueras


